
 Michael Rosing 
Inatsisartunut ilaasortaq, Demokraatit 
 

  

  

§ 37 naapertorlugu apeqqummut nr. 238-mut akissut 
 
Naalakkersuisut matumuuna akissuteqarput, Inatsisartunut ilaasortap, Michael Rosing, 

Demokraatit § 37 naapertorlugu apeqquteqaataanut, Oqaatsinik Pikkorissarfimmi 

Sisimiuniittumi kalaallit oqaasiinik atuartitsinermut tunngasumut.  

 

Apeqqut 1. Kinassusersiunngitsumik misissorneqarnikuunerluni Oqaatsinik 

Ilinniarfimmi Sisimiuniittumi atuartut qassit, atuarunnaareernermik kingorna 

atorsinnaasumik allassinnaalersimanersut aamma/imaluunniit 

oqalussinnaalersimanersut? 
 

Akissut: Oqaatsinik Pikkorissarfik Sisimiuniittoq paasissutissiivoq, maannakkut tamanut 

atuuttunik kalaallit oqaasiinik oqaaserisat aappaattut/allamiut oqaasiitut 

piginnaasaqarnermik nalilersuuteqartoqanngitsoq. 
 
Apeqqut1a. Taamaassimappat ukiut kingulliit qulit ingerlanerini 
misissuinerit inerneri piumavakka ilanngullugu kissaatigaara paasissutissat 
tunuliaqutaasut apeqqutima akissutaanut ilanngussatut 
ilanngunneqassasut. 
 

Akissut: Apeqqut 1 naapertorlugu suli misissuisoqarsimanngilaq. 
 
Apeqqut 1b. Misissuisoqarsimanngippat kissaatigaara paasissallugu 
Naalakkersuisut pilersaaruteqarnersut taamaattunik 
kinaassusersiorneqartaqanngitsunik misissuititsilersaarnersut. 
 

Akissut: Inatsisartut aalajangiiffissatut siunnersuutip UKA 2013/80-ip, Mimi Karlsen, IA-

mit saqqummiunneqartup oqallisigineqarnerani Naalakkersuisut peqquneqarput 

periusissatut iliuusissatut pilersaarusioqqullugit ”innuttaasut kalaallisut oqaaseqanngitsut 

kalaallisut oqalussinnaalernissaat anguniarlugu”. Suliaq taanna aallartippoq, 

suleqatigiissitaliamullu pilersinneqartumut suliakkiissut suliarineqarluni. 

Suleqatigiissitaliap sulinermini isummerfigisariaqassavaa qanoq iliornikkut oqaatsinik 

ilinniartitsinermi piginnaalikkat uuttorneqarsinnaanersut.  

 

Apeqqut 2. Naalakkersuisut Demokraatit isumaqatiginerlugit oqaratta 

pingaaruteqartoq kalaallisut inunnguuseralugu oqaaseqanngitsut 

ilinniarnissaminnut neqeroorfigineqarsinnaasariaqartut?aasariaqartut? 
 

Akissut: Aap, Naalakkersuisut isumaqatigaat kalaallisut oqalussinnaanngitsut kalaallit 

oqaasiinik ilinniarnissamik siunissami aamma neqeroorfigineqartariaqartut.  

Inussiarnersumik inuulluaqqusilluta 

Med venlig hilsen 

 

 

 

Nick Nielsen 


